
YELELA
1. Iphepheli LINEENGABA EZINTATHU.
ISIGABA A:  Amatheksthi wokuzitlamela (ama-eseyi) (50)
ISIGABA B: Amatheksthi amade wokuthintana (30)
ISIGABA C: Amatheksthi amafitjihani wokuthintana (20)
2. Phendula umbuzo OWODWA esigabeni NGASINYE.
3. Tlola ngelimi ohlolwa ngalo.
4. Thoma umbuzo NGAMUNYE ekhasini ELITJHA.
5. ESIGABENI A kufuze uhlele (usebenzise umebhenggondo/idayagramu/

iflowutjhadi/amagama amumongo, njll.). Uqinisekise bona umsebenzakho
awunazo iimphoso. Ukuhlela kwakho akuvele nofana kubonakale
NGAPHAMBI kwe-eseyakho.

6. Ukuhlela kwakho kutlole kuhle kubonakale ekhasini lokuthoma bese uthoma
i-eseyakho ekhasini elilandelako. Uyabawiwa ukobana uthale umuda
ovundlako phezu kokuhlela kwakho.

7. Isikhathi esiphakanyisweko sokutlola isigaba ngasinye:
ISIGABA A:  Pheze imizuzu ema-80

ISIGABA B: Pheze imizuzu ema-40
ISIGABA C: Pheze imizuzu ema-30

8. Nombora iimpendulo zakho njengobana zinonjorwe ephepheni lemibuzo.
9. Ngileyo naleyo ipendulo ayinikelwe isihloko sayo.
10. Isihloko se-eseyi asingabalwa nakubalwa inani lamagama asetjenzisweko.
11. Tlola ngesandla esihle nesibonakalako.

ISIGABA A: AMATHEKSTHI WOKUZITLAMELA (AMA-ESEYI).
UMBUZO 1
Khetha isihloko ESISODWA utlole i-eseyi engaba nhamagama ali-190-240.

Kufanele utjengise ukuhlela kwakho (kungaba ngokukodwa kilokhu: umebhengqondo/
umgwalo/amaflowutjhadi/amagama amumongo, nijll.).

1.1 Ngabona mhlokho bona imali ayisiyinto yoke epilweni. [50]
1.2 Lezo kwaba ziinyembezi zami zokuthoma zethabo. [50]
1.3 Ubudlelwano bami nabentwana bakwethu. [50]
14 Ukutlhoga sakho kubhica ngamanzi. [50]
1.5 Imithelela evangileko elethwa ziinkundla zokuthintana ebudlelwaneni babantu. [50]
1.6 Ibizelo lobutitjhere ligakatheke kunawo woke amabizelo akhona. Vumelana

nofana uphikisane nesitatimendesi. [50]

Qalisisa iinthombe ezingenzasi, ukhethe ESISODWA bese uzitlamele ngaso i-eseyi.
Tlola inomboro yombuzo (1.7 NANYANA 1.8) bese unikela i-eseyakho isihloko
esiyifaneleko.

TJHEJA: Kufanele kube nokukhambelana kwe-eseyakho nesithombe osikhethileko.

1.7

[Sithethwe ku-www.images.com] [50]

1.8

[Sithethwe ku-www.images.com] [50]

ISIGABA B: AMATHEKSTHI AMADE WOKUTHINTANA
UMBUZO 2

Khetha isihloko ESISODWA bese utlola ngaso ngamagama ama-80 kufikela kwali-100.

2.1 INCWADI YOBUNGANI

Umnganakho okhule naye ukhethwe esighemeni sabagijimako ukuyokujamela
inarha yeSewula Afrika ephaliswaneni lama-Olympics eChina. Mtlolele incwadi
umthokozise bewumkhuthaze bona asebenze ngokuzimisela abuye
nemendlela. [30]

2.2 UMLANDO KAMUFI

Kuhlongakele umzawakho ebekamphathi wamasotja enarheni yeCongo. Njeke
umndeni ukubawe bona utlole umlandwakhe. Tlola umlando ozokufundwa
esilahlweni sakhe. [30]

2.3 IKULUMO EHLELEKILEKO

Umenywe emnyanyeni wabafundi lapho bazokufundiswa ngamabizelo (Career
Day) eYunivesithi yeMpumalanga njengesikhulumi selanga. Tlola ikulumo
ehlelekileko ngokugakatheka kwamabizelo. [30]

24 IKULUMO-PENDULWANO
Nibe nokuphikisana ninomnganakho ofunda naye igreyidi le-12 mayelana
nokugakatheka kokuya eYunivesithi nokuhlala ekhaya ulindele ukugatjhwa.

Tlola ikulumo-pendulwano ebe phakathi kwakho nomnganakho lo. [30]

IMITLOMELO YESIGABA B: 30

ISIGABA C: AMATHEKSTHI AMAFITJHANI WOKUTHINTANA

UMBUZO 3

Khetha isihloko ESISODWA bese utlola ngaso ngamagama ama-60 kufikela kwama-80.

3.1 IFLAYA

Kuvulwe isitolo esitjha samanyathelo esithabathabeni seentolo sangekhenu.
Tlama iflaya ukhangise imikhigizo yesitolwesi. [20]

3.2 UMLAYEZO WE-FACEBOOK

Umnakwenu sele anamalanga amabili angekho ekhaya, wena ugcine
ukumbona asendaweni evezwe ngenzasi. Lokho kwenze bona ababelethi benu
batshwenyeke ngaye. Mtlolele umlayezo we-Facebook umtjele bona abuye

ekhaya.

iy !
[Sithethwe ku-www.images.com] [20]

3.3 IMILAYELO

Umnganakho uSabelo akhange abekhona esikolweni namhlanje begodu
uTitihere uSkhosana onifundisa isiNdebele uniphe umsebenzi wekhaya
wokutlolwa kwe-eseyi. Tlolela uSabelo imilayelo yokwenziwa komsebenzi
eninikelwe wona. [20]

IMITLOMELO YESIGABA C: 20
INANI LOKE: 100

